
Við lestur frumvarps um lyfjalög, 255. mál (heildarlög), sem 
lagt hefur verið fram á 117. þingi, vil ég leyfa mér að koma með 
athugasemd við 39. og 40. gr. XIV. kafla frumvarpsins.

í 39. gr. er sagt " verðlagning lyfja, sem seld eru án 
lyfseðils, er frjáls".

í 40. gr. fyrstu málsgrein segir "að hámarksverð á 
lyfseðilsskyldum lyfjum og dýralyfjum skal ákveðið af 
lyfjaafgreiðslunefnd" og í næstu málsgrein segir síðan "og allar 
verðbreytingar á lyfseðilsskyldum lyfjum og dýralyfjum til 
lyfjaafgreiðslunefndar" .

Hér virðist vera komin fram tvennskonar skilgreining á lyfi 
annars vegar lyf og svo hins vegar dýralyf sem er í andstöðu við 
það sem segir í 5. gr. frumvarpsins.

Eins og ákvörðunin um hámarksverð er sett fram í 40. gr. 
má misskilja hana á þann hátt að verð allra dýralyfja skuli 
ákveðið af lyfjagreiðslunefnd en ekki eingöngu lyfseðilskyld 
dýralyf.

Ef tilgangurinn er sá að lyfjagreiðslunefnd ákveði 
hámarksverð allra dýralyfja en ekki aðeins lyfseðilsskyldra 
dýralyfja legg ég til að orðinu "öllum" verði bætt inn 1 1. og 
2. málsgrein 40. gr. fyrir framan orðið "dýralyfjum". Sé 
tilgangurinn hins vegar sá að lyfjagreiðslunefnd ákveði eingöngu 
hámarksverð lyfseðilsskyldra dýralyfja er lagt til að orðin "og 
dýralyfjum" verði felld út á báðum stöðum.

Með þessum breytingum ætti enginn að velkjast í vafa um 
hvernig verðlagningu dýralyfja skuli háttað samkvæmt þessum 
tillögum.


